2 Timote
Tudunmoos Poli ya ssme shuun wo

wemu tun Timote mu ge

Jogo mu we seme we d’a tun we?
Kaso ni Poli bi bye Orome kugboo ni na we seme
we ka na tun Timote mu (2 Timote 1:8,16-17; 2:9).
Wu funno ki bye wu Timote luu waha Kile wo
labye wu feni, bani w’a bi li ce na wee Poli xuduun
w’a no Xo (2 Timote 4:6).

We seme we kakana nuno

Shogana lemu na Kile ya pee sho ge, Poli ya
Timote funyo to lee keree na (2 Timote 1:9).

Na Timote wu pye sorosi nijeme wu wu funno
yaha nidogo na Kile na wu naha co bani Kile w’a
wu yiri. Na wu pye Kafoo wo bulo. Na wu ganha
bu bye yokon we, ga na wu da sipyii kalaa can wu
ni (2 Timote 2:24-26).

Poli ya Timote sonmi ke koro ke taaxoo li keree
shizhaa na (2 Timote 3:1-9). W’a wu fiin sama jo
na waha Timote mu, wee wemu kaa I'a bi dan wu
ni ba wuye pyaa ja ne-¢ ge.

Seme wu kafila nugbayo
2 Timote 1 Poli ya Timote shaari, na wu funno
tirige wu labye wu na.
2 Timote 2 Na Timote wu la le Kile wo labye wu
ni, wu bye sorosi nijeme ni kalaapire nijene.
2 Timote 3:1-9 Poli ya wu sonmi Kile koo 1i
yahavee pu keree na.

2 Timote 3:10—4:8 Poli ya keree Kkii jo waha

Timote mu. _ .
2 Timote 4:9-22 Poli {0 mujuu.

Poli fo mujuu

1 Ne Poli, ne ne Yesu Kirisa wo tudunmo na be
ni Kile pidaan ni. Kile ya nii sicuumo pemu wo
nomee lo weée mu, p’i daa Yesu Kirisa wo karineege
ki funyo ni ge, w’a ne tun na ne w’a pee wo yere pyi.
2 Timote, mu wemu wWu ne ne pidaan ja n’a daa wu
koo ni ge, mu mu ne we seme we tunni.

W1 To Kile ni wu Kafoo Yesu Kirisa ni, pu niime
kan ma mu, p’i da nuno naari ma na, p'i nanine kan
ma mu.”

Poliya luu leni Timote ni labye wu na

3 Ne Kile shaari, wee wemu mu ne kapyenee pyi
ni fungonvige ni ma na jo ba na sefelee p’a li pye
pyegana lemu na we. Ne ba da Kile neeri, cana fara
piige na, ne funno ya wuu mu na bada we. 4Mu ya
nesinme pemu wo wee lahaduun wu ni wuye na ge,
lee wa ne fungo ni. Ma la K’a sii sho na ni xuuni, na
funno k’a sii di ma na sanha, konho di fundanga ta.
5N’adaa can can wo we wu wa ma mu ge, ne funno
wa dun wu be na. Ma nule Loyisi ni ma nu Unisi,
pee p’a fenhe wee n’a daa can can wo wu ta. Ne
da be li na jo wee n’a daa wu ninumo wu wa mu
be mu. 6Lee wuu na ne na keye taha ma na, na
Kile neri ma mu, a Kile diloolodaa lemu wo sefeere
tirige ma na ge, la le maye ni lee wo sefeere t'i gori
yaha ma na. 7 Bani Kile ya zo wemu kan wee mu

* 1:2 We duba we ne Kiriceen fo kangana.

ge, wee ne fyaara wo we. Ga fanha w’a leni wee ni,
ni taanneege, ni fungongo feere.

8 Lee wuu na ma ganha bu da zhiige wu Kafoo
wu kaa jo na sipyii pu mu we. Ne wemu be wu ne
kaso ni wu mege ki wuu na ge, ne be kaa ganha bu
da bye ma mu shiige we. Ga ma be wu yere ma
taa kanhama sige Jozaama pu jo wuu na, fanha
kemu Kile da ba gan ma mu ge, na be ni kee ni.
9 Wee Kile w’a wee sho, na wee yiri na pye wuye
pyaa wo fefeere wuu. Kapyegee kiimu wee ya byi
ge, wu ya ta wee sho kee wuu na we. Ga w’a wee
nuro wolo na be ni wu wo keree ki shangana le,
ni wu wo niime wu baraga ni. Wee niime w’a kan
wee mu Yesu Kirisa wo karineege ki funyo ni, na ta
kono noho sanha zhan we. 10 Wee niime we, nime
wu Shovoo Yesu Kirisa ya pa na ba wee she wu na.
W’a xu wo fanha ki kyeegi. Nii sicuumo pe pu ne
pu ya xhuu we, p’i ya gyeegi be-¢ ge, a Jozaama p’i
bye kanuno na pee kaa yeege kpeenge na. 11 Pee
Jozaama pu wo yere wuu na, Kile ya ne pye pu
jovoo, ni tudunmo, ni karamogo. 12 Lee wuu na pe
kanhama pe beeri wa ne na. Ga lee be na li shiige
wa ne na we, bani wemu ne pye na tadana ge, ne
wee ce. Ne da be li na jo lemu kaa w’a le ne keye
ni ge, jo se wa wu ni wu lee mara, fo na she korno

xoduun no.
13 Ayiwa, n’a ma kalaa fefeere jomo pemu ni ge,

pee yaha maye funno ni, ma da paari m’a sahani
nipee ni, ni n’a daa ni taanneege ni; Yesu Kirisa wo
karineege ki funno ni yee wa daa. 14 Kalaasaama
wemu kaa I'a le ma kene ni ge, wu mara Fefeere
Munaa li ghooro ni. Lee Fefeere Munaa le li wa wee
funyo ni.

15 Maye pyaa k’a li ce na n’a daa fee piimu pu pe
Azi fiige ki ni ge, pu beeri ya ne yaha na ye. Fizheli
ni Erimozheni be wa pee sipyii pu ni. 16 Ga Kafoo wu
nurno naari Onezifori puga ki sipyii pu na, bani w’a
ne funyo nine teegee ninehenee ni. Ali na ne yaha
kaso wu ni, wu ya lee ta be shiige wuys mu we.
17Ga ba w’a no Orome kulo li ni we, na ne xuu sha
ni see ni fo na she ne na. 18 Kafoo wu nuno naari wu
na, w’'i ba Kafoo wo saama pu ta kono ki caxhogo.
W’a kasaanaakiimu pye ne na Efese kulo li be ni ge,
muye pyaa wa ki fiin na toro sipyii pusamaa taan.

2

Wemu wu ne Kirisa wo kapyebye nizaama ge

1 Ayiwa na ja Timote, niime wemu wu ne wee
mu Yesu Kirisa wo karineege ki ni ge, la le maye
ni m’a da ma wo baraga ki shaa wee ni. 2Kalaa
we m’a ta na mu sipyinehemee pu nii na ge, sipyii
piimu na m’a daa na jo pu be na ja wee kalaa wu
kan pii be mu ge, ta pee kalaa wu ni. 3M’a yaa ma
ma taa kanhama lo, ba Yesu Kirisa wo kashenymo
nijeme ne we. 4 Kashenymo wemu w’a giin wu wu
nunofoo funno nine ge, wee da ga kono keree kaa
taga wuye funnpo conri ba sipyitiime ne we. S Wemu
w’a nahazhaanri tafere ti fe ge, wu bye w’i ya tee
tafere ti paa na saha ni ti korogoo ki beeri ni we, wu
da jaralaa ta we. 6 Faapye wemu w’a faa kanhama
soro ge, wee w’a yaa wu pye shenshiime na faa
yapyiire ta. 7 Yemu ne yu me ge, ma funno sha ni
yini, bani Kafoo na ba ma pye m’a yi beeri ce.

8 Ma hakili yaha Yesu Kirisa na, saannaa
Dawuda nabige ke. W’a ne na foro xu ni, pee Kile

Jozaama pe wo yere ne byi. 9 Ne na pee Jozaama
pu yu, lee I'a pe kanhama pe no ne na. Lee wuu
na p’a shonhoyo le ne na ba kakuubye ne we. Ga
Kile wo Jomo pu kunni, wa da ja shonhoyo le pee na
we. 10 Lee wuu na ne keree beeri xuli naye ni, Kile
ya sipyii piimu naha bulo ge, pee wuu na. Konho
pu be di ba pruwuuro ta Yesu Kirisa wo karineege ki
baraga ni, p’i nooro nixhobaama be ta. 11 Pe jomo
pe ya sii tii fiinye, na ne be tadana:
«Weée bu wuye kan na xhu ni Yesu Kirisa ni,
wee na ba nii sicuumo ta ni wu ni sanha.
12Wee bu la le wuye ni na gori yaha n’a daa wu ni,
wee na ba bye ni wu ni wu saanra ti ni.
Ga wee bu zhe wu ni ninaa,

wu be na ba wee she.
13 Wee bye wee di ya pye nomehee fee we,

wee wa npomee foo tuun beeri ni.
Bani wee ya jomo yu,

wu guri wu wuye kaala pee na we.»

14M’a yaa m’a sipyii pu funyo tun pe jomo pe na,

ma da yi yu m’a wari pu mu xuuni Kile wuu na
na pu ganha ba dunni kafila wo jogana ye wuu na
we. Lee ya yafiin be nogi we, piimu p’a pu nuri ge,
peefee wo mago pe jomo pe ya gyeegi. 15Lale maye
ni, ma da labye wu pyi xuuni fo ma labye wu kaa
di daan Kile ni. Ma ganha bu shiige le labye wu
ni we, ta wu pyi m’a nogi, ma da Kile wo can wu
yere li pyini tiime ni. 16 Jomo pemu pu ne puno baa,
ni pemu pu ne pu ni n’a daa koo li ne benii-i ge, ta
maye kaseri pee na tajogo ni. Bani sipyii piimu p’a
pee jomo pu tuugo yu ge, la I'a foro pee wo Kile nii
fyaara ti ni. 17 Pu jomo p’a kakara pyi ba wuugo
noogo ne We, kee kemu ki ma ba ma ceepuuro ti

beeri xa ge. Pee sipyii pii pu wa Imene ni Fileti.
18 P’a fiin foro can koo li taan, na n’a daa fee pu pyi
na Xunene I'a pye Xo. Lee funno ni p’a sipyii pii wo
n’a daa wu kyeegi ni pee jomo pu ni. 19 Ga Kile ye
pyaa ya puga kemu wo nidaa keme yaa xuuni ge,
lee nidaa le da ja gyeegi we; li na gori yaha wa li
silmena. Pejomo pe p’akaleenidaalinana: «Kafoo
ya wu wo sipyii pu ce.» ni pe ni: «Sipyaa sipya wu
ne Kafoo wo ge, wufoo wu wu toogo wolo tifire baa
keree ni.»™*

20 Yee wa ma li naa fanhafee pugboyo ni, ma ma
she yagbegeye ya ta wa yee ya yaa ni sanni ni,
ya d’a yaa ni warifyen ni; gaya be di ne wa yee
ya yaa ni tige ni, ya d’a yaa ni cogo ni. Perewa
WOyo ye, yee ma yaha cagboyo ye kaa na, yi saya
na yaha cadiiye yi wo labye wu kaa na. 21 Ayiwa,
sipya wemu bu laraga yaha ye kakuuyo ye mu,
weefoo na bye ba perewa yanmuyo yi ne we. Weefoo
na ghegele yaha Nunofoo wu wo labye wu kaa na,
wu nigbegeyaharnana ba bye kasaanaa tuuyo beeri
bye kaa na.

22 Ayiwa Timote, levee p’a se lakuuno kemu feni
ge, sil kee na m’a kee yaha wa feefee. Piimu p’a
Kafoo pele ni fungonfige ni ge, m’a binne m’a tifire,
ni n’a daa, ni taanneege, ni nanine shaa ni pee ni.
23 Ma ganha ba ma no leni fungongo baa jomo, ni
nuro baa jomo ni we. Yoyo ye pee jomo pe ya goon.
24 Na ta Kafoo wo kapyebye di ya yaa w’a yogo koon
we. W’a yaa wu pye sipyisaama sipyii pu beeri
mu. W’i da wu na ja sipyii kalaa, wu bye ni loxulo
ni. 25 Piimu p’a wu jomo pu kaala ge, w’a yaa w’a

* 2:19 Zaburuu 97:10

peefee yeri ni lotaan ni, wu da pu leni kozaana ni.
Bani la wa la ni Kile na ja daajeye pye k’'a jé pu ni,
konho pu be di neri, p’i can wu ce. 26 Lee funno ni
p’a puye ta, na sho Shitaanni wo tifuugo ki na; bani
Shitaanni w’a pee sipyii pii co wu wo tlfuugo na,
konho pu da wu nidaan pyi.

3

Kono taaxoo li wo keree

1 Ayiwa Timote, pe jomo pe yaha ma hakili na,
m’a li ce na kono ki taaxoo li ba no, wee tuun wu na
ba waha fo xuuni. 2 Kono sipyii na ba bye nata fee.
Pu na ba wari pye pu nanii; pu na ba nosanga pyi,
na tabaara le puye ni, na Kile mege kyeegi. Pu da
ba pu sefee nomehee coni we; pu da ba ceme ce pu
pyevee mu we. Pu jate da ba no Kile kaa la shishiin
na we. 3Pu puyo na ba waha, pu da ba nugo naari
we. Pu na ba sipyii meye kyeegi. Pu da ba tehene
yeri puye na ceepuuro nidaan keree na we, na ne
yacoyo. Saama tuugo beeri kovee pu ne pii. 4Puna
ba sipyii noho yeri, na funvugo keree pyi. Tabaara
na ba pu ni. Punaba pu pidaan keree funyo lo Kile
na. °> Pu na ba puye pye Kile nii fyaara sipyii sipyii
nenaga na, ga p’i da ba ghara Kile wo sefeere ti na
pu zoloo pu na we. Siilaraga yaha pee sipyii pii mu
feefee!

6 Pii na ba jin pu ni piyeye ni, cée piimu wo fanha
K’a cere, ni p’a jurumu nipneheme pye toro, lakuuno
tuugo beeri be di ne pu funyo ni ge, p’a ganha na
pee faanna na joni, na pu fungonys nperi. 7 Tuun
beeri ni pee Ceée pu ma yu na laje nivomo pee ya
zhaa, ga p’i da ga ja can wuye pyaa tii je bada we.

8 Ba Zhanesi ni Zhanbiresi bi Kile tudunmoo Musa
kaala fo taashiine li ni-i de, lee kaalagana li na pii

sipyii pii be ya can wu kaala. Sipyii pu ne pii, piimu
hakilee p’a kyeegi ge, pu n’a daa wu be di ne yaaga
be we. 9 Ga pu wo keree ki da ga ja zhe naha na
we, bani sipyii pu beeri na ba li ce kadugo yiri na
fungongo baa fee pu ne pii, ma na jo ba Zhanesi ni
Zhanbiresi wuu l’a pa je cegana lemu na we.

Timote ya yaa wu wuye yaha Kils wo jomo pu na

10 Ayiwa, Timote mu kunni ya sii na ne wo kalaa
wu koo paari. M’a na paarigana li ce, ni na fungo
shagana le, ni na n’a daa we, ni na loxulo le, ni
na taanneege ke, ni keree kiimu ne soro ge. Pye
ba ne ne we! 11 M’a ne kanhama pu beeri be ce, ni
gberigberi keree kiimu beeri K’a pye ne na ge. Ta
xonhoro kanhama ne gha Ancosi kulo le, ni Ikone
kulo le, ni Lisitiri kulo li ni? Kanhama tuugo keke
k’a kori ni ki ya no ne na-¢ we? Ga Kafoo ya ne pugo
wolo pee beeri ni. 12 Mu shiin li wa, sipyaa sipya
w’a giin wu da naari Kile nii fyaara ni xuuni, Yesu
Kirisa wo karineege ki ni ge, sipyii na ba weefoo
kanha. 13 Ga sipyikuuyo ye ni nanmahara pyevee
pii kunni, pee na ba se naha na kakuuyo ni, na
sipyii pil piinne ba puye pyaa k’a piin piingana
lemu na we. 14 Mu kunni, m’a kalaa wemu ta, na
wu co ni n’a daa can can wo wu ni ge, maye yaha
wee na. Bani sipyii piimu mu m’a wee kalaa wu ta
ge, maye pyaa k’a pee ce. 15 Mu ya Kile wo fefeere
Kitabuu pu jomo pu ce, fo ma nohopiire ti tuun wu
ni. Pee jomo pe na ja fungongo feere kan mu mu,
na nuwuuro be kan ma mu ma n’a daa wu fungo
ni Yesu Kirisa na. 16 Kile wo Kitabuu pu jomo pu

beeri p’a foro Kile ye pyaa ni wu wo Fefeere Munaa
li ghooro ni. Lee wuu na kuduun ne pu ni, p’a ja
sipya kalaa. P’a sipya jaagi be sanha na wu yeri
koo nizaana ni, na wu taanni tifire paarigana ni;
17konho sipyii piimu p’a Kile koo li naari ge, pee di
fa, pu kalaagana be di po. P’i da p’a ghegele yaha
labye nizaama tuugo beeri wo bye kaa na.

4

Kile wo Kafila wu yere le

1 N’a da yi jo waha ma mu xuuni Kile ni Yesu
Kirisa naha taan, wee wemu wu da ba Kkiiri kon
wyii ni xuu pu beeri na ge; jo wu wo guri ba wu
wuu na, ni wu saanra ti wuu na, 2 m’a Kile wo
Kafila wu yere li pyi, ma da wu yu m’a wari. L’a
pye taasaana la, I'a pye taakuuno la, ta wu yere py1
tuun beeri ni. Ma da yu ni sipyii pu ni konho p’i
neri, pilmu bu nahana, m’a pee jaagi; ma da pu
yeri! M’a luu gbo, ma da pu kalaa! 3 Bani tuun
wa w’a ma, sipyii pu funyo da ba bye p’a kalaa
can can wo wu nuri nige we. Ga pu na ba daha
puye pyaa wo nidaan keree feni, na karamogoloo
ninehemee shaa na daga na puye shuuni. Pee na
ganha na pu niwegee katangaa ye yu pu mu. 4Pu
na ba niwegee pari wolo can wu taan, na ki kan
giraya mu. > Mu kunni, mu wu ja maye na keree
beeri ni, m’a kanhama xu maye ni, ma da Kile wo
Jozaama pu yere li pyi; ma da Kile wo labye wu
beeri no fani m’a byi.

Poliwo tafere tano ti teshene na
6 Ne kunni ya neri saraga. Pu na ba kee saraga
ki wolo tuun wemu ni ge, wee tuun w’a no Xo; ne

xuduun w’a no. 7 Ne bi zhaanra temu leni n’a daa
wu funnpo ni ge, ne la le naye ni na se ta. Ne na wo

tafere ti paa na no ti tehene na. Ne kori yaha n’a
daa wu wo koo li ni. 8 Ne na ba saanra nudono ta
lemu li ne tiime wuu ge. Kafoo wemu wu e tifire
kiiri konvoo ge, wee wu da ba li kan ne mu kogo
ki caxhogo. Ga w’a da ba li kan ne ye nigin mu wg;
piimu p’awu cabaraki sigee ni taanneege ni ge, wu
na ba li kan pee beeri mu.

Poli kafila wu taxogo

9 La le maye ni m’a ba na yiri tovuyo na.
10 Demasi ya kuri ne feni bani ke korno ke wo
yaymuyo ye wo la k'a se ta wu na. W’a kari
Tesaloniki kulo 1i ni. A Keresansi di gari Galasi
fiige ki ni. Tite, a wee di gari Dalimasi fiige ki ni.
11 T.uka ye nigin wu ne ni ne ni naha. Ma ba ma, ma
da ma ni Marika ni, wu na ba ja na tege na labye

wu na. 12 Ne Tishiki tun na kari Efese kulo li ni.
13Ma ba ma, m’a doro Torowasi kulo li ni Karipusi

yiri, ne na fadegboho kemu yaha wa ge, m’a she ki
lo m’a ma ni Kitabuu pu ni; seeye wuu pii susu kaa
I’a waha na mu.

14 Tudugoo Alekisandire ya kakuuno pye ne na
fo li nighoo. Ga Kafoo na ba wu saraa na be ni wu
kapyegee ki ni. 15 Ma be wa maye kaseri wu na,
bani w’a wée jomo pu kaala ni kafugo ni xuuni.

16 N¢ kari tooniishiine 1i ni, di zhe na fiin jo kiiri
konvoo wu naha taan ge, sipya wa shishiin ya ta na
ne tege We. Pu beeri bi ne yaha na ye. Ga Kile wu lee
yafa pu mu! 17 Kafoo ye pyaa K’'a ne tege, na fanha
kan ne mu, a ne ja na Kile Jozaama pu yere li pyi
li pyegana na. A Kile cebaalaa beeri di pu logo. A

ne sho cenri wu no ki na. 18 Ne li ce jo Kafoo na ba
ne nuno wolo kakuurgoo beeri ni, na ne sho, na nele
wu saanra ti ni fugba wu ni. Peenje K'a deri wu na
tuun beeri ni fo ghee! Amiina.

Poli fo mujuu

19 Pirisili ni wu poo Akilasi shaari, ni Onezifori
puga sheen pu ni na ne pu shaari. 20 Erasiti ya
kori Korente kulo li ni, ne d’a Torofime yaha Mileti
kulo li ni, bani w’a ya. 21 La le maye ni m’a ba na
ta wiire ti sanha jé we. Ebulusi ya ma shaari, ni
Pudensi, ni Linusi, ni Kolodiya, pee beeri ya ma
shaari. Cebooloo pu samaa beeri be ya ma shaari.

22 Kafoo wu kori ma mu. Kile wu niime kan yi
beeri mu.

